
बलसागर भारत होवो

बलसागर भारत होवो विश्वात शोभुनी राहो ।।धृ।।

हे कंकण करि बाधंियले,
जनसेवे जीवन दिधले,
राष्ट्रार्थ प्राण हे उरले,
मी सिद्‌ध मरायाला हो । बलसागर.... ।।१।।

वैभवी देश चढवीन,
सर्वस्व त्यास अर्पीन,
हा तिमिर घोर संहारिन,
या बंधु सहाय्याला हो । बलसागर .... ।।२।।

हातात हात घेऊन,
हृदयास हृदय जोडून,
ऐक्याचा मंत्र जपून,
या कार्य करायाला हो । बलसागर .... ।।३।।

करि दिव्य पताका घेऊ,
प्रिय भारत गीते गाऊ,
विश्वात पराक्रम दावू,
ही माय निजपदा लाहो । बलसागर .... ।।४।।

या उठा करू हो शर्थ,
संपादु दिव्य पुरुषार्थ,
हे जीवन ना तरि व्यर्थ,
भाग्यसूर्य तळपत राहो । बलसागर .... ।।५।।

ही माय थोर होईल,
वैभवे दिव्य शोभेल,
जगतास शांति देईल,
तो सोन्याचा दिन येवो । बलसागर .... ।।६।।

l ऐका व म्हणा.

पराक्रम, ऐक्य, सेवा, त्याग आणि देशभक्ती यांच्यामधून 
आपला भारत देश अधिक शक्तिशाली व्हावा अशी अपेक्षा 
साने गुरुजींनी या समूहगीतात व्यक्त केली आहे.

साने गुरुजी-(१८९९-१९५०) साने गुरुजींनी कथा, 
कविता, कादंबऱ्या असे विपुल ललित लेखन, तसेच 
वैचारिक लेखन केलेले आहे. ‘श्यामची आई’, 
‘धडपडणारी मुले’, ‘भारतीय संस्कृती’, ‘गोड गोष्टी’, 
‘सुंदर पत्रे’ इत्यादी त्यांची पुस्तके प्रसिद्‌ध आहVे. हे गीत 
‘स्फूर्तिगीते’ या पुस्तकातून घेतले आहे.

शिक्षकासंाठी ः विद्यार्थ्यांकडून समूहगीत तालासुरात 
म्हणून घ्यावे. समूहगीतांच्या ध्वनिफिती ऐकवाव्या.

